
КАРПОШ КРЕВА ГЛАС ПРОТИВ ВРСНИЧКОТО НАСИЛСТВО

 Учениците од сите општински основни училишта во Карпош, деновиве 
активно учествуваат во работилниците против врсничко насилство, кои се 
спроведуваат во рамки на општествено одговорната кампања на Макпетрол 
„Крени глас против врсничко насилство“. Имено, основците и стручните 
служби во училиштата  учествуваат во работилници кои се одржуваат во 
секое училиште поединечно, преку кои што се запознаваат со причините, 
последиците како и со начините на кои што можат да се справуваат со 
булингот.

За поефикасна реализација на оваа кампања, градоначалникот на 
Општина Карпош, Стевчо Јакимовски и директорката во компанијата, 
Марија Јосифовска-Спасовска, во декември минатата година потпишаа 
Меморандум за меѓусебна соработка.

Целта на овие активности е да се подигне свеста меѓу учениците, дека 
последиците од врсничкото насилство не можат да се санираат, но можат да 
се превенираат. Оттаму, стручните лица упатуваат порака до пошироката 
јавност дека секој има можност да избере – дали ќе молчи и ќе го игнорира 
врсничкото насилство или ќе крене глас и ќе разговара за него. Притоа, тие 
ги охрабруваат жртвите  на врсничко насилство да побараат помош, да 
разговараат со родителите, професорите или училишниот психолог, односно 
педагог.

Сите оние кои сакаат да ја подигнат свесноста за оваа социјална аномалија 
и да направат промена, можат да ја посетат официјалната веб-страница на 
кампањата www.kreniglas.mk  

Градоначалникот Стевчо Јакимовски ја доби мнозинската поддршка од 15 
советници од Карпош, според која тој и стручните служби на Општината ќе 
поведат постапка пред Уставен Суд, за оспорување на предметниот ДУП 
СЗ 16 кој неодамна го донесе Општина Ѓорче Петров. Имено, мнозинството 
советници гласаа позитивно за Предлог – Мислењето кое беше доставено 
пред нив на денешната вонредна 43. седница, кое воедно претставува и акт 
на противење на начинот и процедурата со кои е донесена оваа планската 
документација на Општина Ѓорче Петров.

Поточно, станува збор за плански опфат кој граничи со општина Карпош 
на потегот кај населбата Влае, во чија околина се планира изградба на три 
хемиски фабрики, кои би биле лоцирани во непосредна близина на бунарското 
подрачје Лепенец – Вардар. По проценките на стручните лица, отпадните води 
од тие хемиски капацитети ќе завршат на територија на општина Карпош, 
што претставува закана по здравјето на населението кое живее во тој реон. 
Според Деталниот план на Општина Ѓорче Петров се предвидува и изградба 
на триесетина објекти за колективно домување (од 5 до 21 кат) во близина на 
населбата Влае, кои дополнитело ќе ги загрози интересите на карпошани и 
сериозно ќе го доведе во прашање квалитетот на нивниот живот.        

Инаку, за целосно опремување на двете сензорни соби во градинките, УНДП 
додели грант средства во висина од 2.319.030 денари, додека пак Општина 
Карпош од својот буџет обезбеди финансиски средства во висина од 616.450 
денари. Во интерес на своите сограѓани, Општината предвиде средства и 
за предлог – проектот за изградба на модерен училишен спортски центар во 
рамки на ООУ  „Петар Поп Арсов“, каде во процес на реализација е изградба 
на кошаркарско, фудбалско и одбојкарско училиште. Со средства на 
локалната самоуправа беа поставени и соларни панели, наменети за малите 
буџетски корисници.  

ОПШТИНА КАРПОШ ПРЕД УСТАВЕН СУД ЌЕ ГО ОСПОРУВА 
ДУП-ОТ КОЈ ГО ДОНЕСЕ ОПШТИНА ЃОРЧЕ ПЕТРОВ

ЗАПОЧНА ПРОЛЕТНАТА ДЕРАТИЗАЦИЈА ВО КАРПОШ

Општина Карпош вчера ја започна редовната пролетна дератизација на 
околу 5.000 шахти на своја територија. Како дел од рутинските активности за 
одржување на јавната хигиена, со процесот на дезинфекција, дезинсекција и 
дератизација беа опфатени сите основни училишта и детски градинки.

Локалната самоуправа ја презема оваа активност секоја година на пролет и 
есен, како превенција од штетните глодари и инсекти, во насока на одржување 
на здравата животна средина.

НОВИ ИГРАЧКИ ЗА СИТЕ ДЕТСКИ ГРАДИНКИ ВО КАРПОШ
Веќе 12 години во континуитет, Одделението за детска, здравствена и 
социјална заштита од Општина Карпош ја спроведува акцијата за обновување 
и унапредување на фондот на играчки и дидактички материјали, наменет за 
дечињата кои се згрижени во предучилишните установи во Карпош. Досега, 
локалната самоуправа од Карпош за оваа намена издвојуваше околу 100.000 
денари од општинскиот буџет, со кои парични средства се набавуваа 
еколошки играчки и дидактички материјали за четирите главни објекти на 
детските градинки.

 

Годинава, Општина Карпош обезбеди 300.000 денари за набавка на комплети 
на играчки и дидактички материјали, кои ќе бидат распоредени низ сите 13 
објекти на детските градинки кои се наоѓаат на територија на локалната 
самоуправа. По тој повод денеска, градоначалникот Стевчо Јакимовски во 
рамки на детската градинка „Пролет“ во населбата Козле, им ги врачи новите 
комплети, наменети за најмалите карпошани.

ПРВА КАНЦЕЛАРИЈА ЗА РОДИТЕЛСТВО ВО ОПШТИНА КАРПОШ

Во рамки на програмските активности на Општина Карпош, денес се одржа работен 
состанок со Експертскиот Центар за родителство НВО Алтернатива  и  одговорното 
лице за образование Емилија Арсовска .

Работата на Експертскиот Центар е поддржана од ОН, од Глобалната иницијатива 
за поддршка на родители (GISP) , вклучувајќи ги СЗО и УНИЦЕФ,  поддржано и од  
Родителство на целоживотно здравје (PLH), како и од Глобалното партнерство за 
ставање крај на насилството врз децата (EVAC) .

Општина Карпош е пионер во отворање на родителски центар,  каде ќе се нудат 
услуги за зајакнување на родителските вештини и спроведување на директна 
работа со индивидуални семејства, во функција на подобрување на менталното 
здравје  на децата и младите .

Во првата фаза ќе се организира обука  на стручни служби и  наставници од 
училиштата со цел обучување фасилитатори, кои понатаму ќе ја спроведуваат 
сесиската програма со родителите. Обуката ќе ја изведуваат сертифицирани  
обучувачи.

Втората фаза ќе опфаќа сесиска програма за родители на деца на возраст од 6-10 
години. 

Поддршката што ја дава Општината е со цел подигање на свесноста  за потребата 
за развивање на позитивни родителски техники.

КАРПОШ ЈА ОДБЕЛЕЖА 80 ГОДИШНИНАТА ОД ЗАГИНУВАЊЕТО 
НА КУЗМАН ЈОСИФОСКИ – ПИТУ

Положувајќи букет свежо цвеќе пред спомен обележјето на револуционерот 
Кузман Јосифоски – Питу во населбата Козле, тричлена делегација од Општина 
Карпош предводена од советниците д-р Добрила Андоновска и Зоран 
Краљевски, денеска му оддаде почит на големиот македонски херој кој пред 
осум децении го жртвуваше својот живот пред олтарот на татковината. Пред 
бистата на револуционерниот деец се поклонија и бројни граѓани, членови 
на Сојузот на борците, претставници на политички партии, здруженија на 
пензионери и почитувачи на ликот и делото на Кузман Јосифовски – Питу.

 

Токму на денешен ден во 1944 година Кузман Јосифоски загинува во престрелка 
со бугарски војник, при обид да го напушти Скопје. Поради својата неуморна 
народно – ослободителна дејност, многумина го нарекуваат „вториот Гоце 
Делчев“ на НОБ. Оттука, на 2. август 1945 година, Кузман Јосифоски – Питу е 
прогласен за Народен херој на Југославија, при што спаѓа меѓу првите борци 
од Македонија кои го добиле тоа високо одликување (заедно со Стив Наумов, 
Орце Николов, Страшо Пинџур, Мирче Ацев и Христијан Тодоровски – Карпош).

Денеска беше пуштен во употреба првиот фотоволтаичен систем за 
добивање на електрична енергија, кој е поставен во основното училиште „Јан 
Амос Коменски“, во населбата Тафталиџе 1. На настанот присуствуваше и 
градоначалникот на Општина Карпош, Стевчо Јакимовски, кој во оваа пригода 
даде изјава за медиумите.

 

Локалната самоуправа продолжува да работи на подобрување на 
енергетската ефикасност и независност, поставувајќи две фотоволтаични 
системи со моќност од 25 Kw, поточно во училиштата „Јан Амос Коменски“ и 
„Лазо Трповски“. Значи, вкупната инсталирана сила во двата објекта ќе биде 
50 Kw – прецизираше Јакимовски.
 

Општината има направено мерење на потрошувачката на електрична 
енергија во училиштата, особено наутро кога најмногу се користат смарт-
таблите, каде што се бележи потрошувачка од околу 20 Kw. Тоа значи дека 
со намалување на потрошувачката се создаваат услови, остатокот на 
произведена енергија да се продава и да се вклучи во системот на ЕВН.

ДВЕ УЧИЛИШТА И ДЕТСКА ГРАДИНКА ОД КАРПОШ КОРИСТАТ 
ЕНЕРГИЈА ОД ФОТОВОЛТАИЦИ

